6

ԱՄՓՈՓԱԹԵՐԹ

[bookmark: _GoBack]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՓՈՐՁԱԳԻՏԱԿԱՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ ՎԵՐԱՀՍԿՈՂՈՒԹՅԱՆ ՇՐՋԱՆԱԿՆԵՐՈՒՄ ԱՐՏԱԴՐԱԿԱՆ ԿԱՆԵՓԻ (ԱՐՏԱԴՐԱՆՔԻ) ՓՈՐՁԱՔՆՆՈՒԹՅՈՒՆ ԻՐԱԿԱՆԱՑՆՈՂ ԼԱԲՈՐԱՏՈՐԻԱ ՆՇԱՆԱԿԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

	1. Ֆինանսների նախարարություն
	24.03.2022թ.

	
	N 01/11-1/4924-2022

	Նախագծով նախատեսվում է արտադրական կանեփի համապատասխանությունը ՀՀ օրենսդրությամբ սահմանված պահանջներին պարզելու նպատակով «Հայաստանի Հանրապետության փորձագիտական կենտրոն» պետական ոչ առևտրային կազմակերպությանը նշանակել որպես փորձաքննություն իրականացնող լաբորատորիա։
Այս կապակցությամբ հայտնում ենք, որ եթե վերոհիշյալ ծառայության մատուցման դիմաց վճարումները կատարվելու են պետական միջոցների հաշվին, ապա առաջարկում ենք քննարկել ծառայությունների ձեռքբերումը գնման մրցակցային ընթացակարգի կիրառմամբ իրականացնելու հնարավորության հարցը: Հակառակ դեպքում առաջարկում ենք լաբորատոր փորձաքննություն իրականացնող մարմնի ընտրության համար որպես տարբերակ ընտրել այնպիսի եղանակ, ինչպիսի լուծում տրված է ՀՀ կառավարության 2013 թվականի նոյեմբերի 14-ի թիվ 1228-Ն որոշմամբ հաստատված կարգով:
	Մասամբ է ընդունվել։
Արտադրական կանեփի (արտադրանքի) փորձաքննությունները նախատեսվում է կատարել պետական վերահսկողության ընթացքում պետական միջոցների հաշվին:
Հարկ է նշել, որ ՀՀ կառավարության 2013 թվականի նոյեմբերի 14-ի թիվ 1228-Ն որոշմամբ հաստատված սննդամթերքի անվտանգության պետական վերահսկողության նպատակով փորձարկումներ իրականացնող փորձարկման լաբորատորիաների` մրցույթով լիազորման գործընթացը ինքնին տարբերվում է թմրամիջոցների և հոգեմետ (հոգեներգործուն) նյութերի օգտագործմամբ փորձաքննությունների գործընթացից, քանի որ ներկայումս «Թմրամիջոցների և հոգեմետ (հոգեներգործուն) նյութերի մասին» օրենքի (այսուհետ` Օրենք) 31.2-րդ հոդվածի 2-րդ մասի  համաձայն՝ միայն սահմանափակ թվով լաբորատորիաներ են օժտված արտադրական կանեփի  համապատասխանությունը ՀՀ օրենսդրությամբ սահմանված պահանջներին պարզելու նպատակով լաբորատոր փորձաքննություններ իրականացնելու իրավասությամբ՝ առանց նշված գործունեությամբ զբաղվելու լիցենզիայի: Այդ իսկ պատճառով Օրենքի 45.8-րդ հոդվածի 5-րդ մասի համաձայն  արտադրական կանեփի փորձաքննություններն իրականացնելու Է ՀՀ կառավարության կողմից նշանակված լաբորատորիան։
Մրցակցային ընթացակարգի կիրառման մասին հնարավոր կլինի  խոսել այն դեպքում, երբ  Հայաստանի Հանրապետությունում  կգործեն  արտադրական կանեփի փորձաքննություններ իրականացնելու համար լիցենզավորված մի քանի լաբորատորիա։



	2. Առողջապահության նախարարություն
	22.03.2022թ.

	
	N ԱԱ/11/6421-2022

	Համաձայն «Թմրամիջոցների և հոգեմետ (հոգեներգործուն) նյութերի մասին» օրենքի (այսուհետ` Օրենք) 45.8-րդ հոդվածի 4-րդ մասի` տեսչական մարմինն իրականացնում է նմուշառում և փորձաքննություն արտադրանքի համապատասխանությունը Հայաստանի Հանրապետության օրենսդրությամբ սահմանված պահանջներին պարզելու նպատակով:
Իր հերթին, հիշյալ հոդվածի 5-րդ մասը սահմանում է, որ տեսչական մարմինը վերահսկողության շրջանակներում փորձաքննությունն իրականացնում է Հայաստանի Հանրապետության կառավարության նշանակած լաբորատորիայում մինչև տեսչական մարմնի կողմից լաբորատոր կարողությունների ձևավորումը:
Հիմնավորման մեջ ևս նշվում է, որ Օրենքի 45.8-րդ հոդվածի 4-րդ և 5-րդ մասերի համաձայն՝ Շուկայի վերահսկողության տեսչական մարմինն իրականացնում է նմուշառում և փորձաքննություն արտադրական կանեփի արտադրանքի համապատասխանությունը Հայաստանի Հանրապետության օրենսդրությամբ սահմանված պահանջներին պարզելու նպատակով:
Մինչդեռ, Նախագծի 1-ին կետում կիրառվում է «արտադրական կանեփի համապատասխանություն» ձևակերպումը, ինչը չի բխում Օրենքում կիրառվող ձևակերպման բովանդակությունից:
Հաշվի առնելով վերոգրյալը` առաջարկում եմ Նախագծում օգտագործվող ձևակերպումը համապատասխանեցնել Օրենքում նշված ձևակերպմանը:
	Ընդունվել է։
 

	3. Էկոնոմիկայի նախարարություն
	25.03.2022թ.

	
	N 01/4024-2022

	Առաջարկություններ և դիտողություններ չունի:
	Ընդունվել է։


	4․ Պետական եկամուտների կոմիտե
	18.03.2022թ․

	
	N 01/3-4/18387-2022

	Առաջարկություններ և դիտողություններ չունի:
	Ընդունվել է:

	5․ Շուկայի վերահսկողության տեսչական մարմին
	25.03.2022թ․

	
	N 01/13/379-2022

	Առաջարկություններ և դիտողություններ չունի:
	Ընդունվել է:

	6․ Ոստիկանություն
	25.03.2022թ․

	
	N 1/21/24247-22

	Առաջարկվում է որոշման նախագծի վերնագրում  և 1-ին կետում «փորձաքննություն» բառից առաջ լրացնել «արտադրական կանեփի» բառերը:
	Ընդունվել է:

	7․ Ազգային անվտանգության ծառայություն

	28.03.2022թ․

	
	N 11/322

	Առաջարկություններ և դիտողություններ չունի:
	Ընդունվել է:

	8․ Արդարադատության նախարարություն

	26.04.2022թ․

	
	N /27.3/17893-2022

	1. Նախագծի իրավական բնույթը սահմանված է որպես նորմատիվ, սակայն գտնում ենք, որ անհրաժեշտ է այն սահմանել անհատական իրավական ակտի տեսքով՝ հիմք ընդունելով «Նորմատիվ իրավական ակտերի մասին» օրենքի 2-րդ հոդվածի 5-րդ մասը, որի համաձայն՝ անհատական իրավական ակտը  նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց:
Միաժամանակ, անհրաժեշտ է Նախագծի 2-րդ կետը հանել՝ հիմք ընդունելով վերոգրյալը և  նկատի ունենալով «Նորմատիվ իրավական ակտերի մասին» օրենքի 23-րդ հոդվածի 6-րդ մասը, որի համաձայն՝  անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ:
2. Բացի այդ, անհրաժեշտ է Նախագծում սահմանել Նախագծի ընդունման տարվա ամսվա ամսաթվի վերաբերյալ տվյալներ՝ հիմք ընդունելով «Նորմատիվ իրավական ակտերի մասին» օրենքի 11-րդ հոդվածի 1-ին մասի 2-րդ կետը, որի համաձայն.
 «1. Նորմատիվ իրավական ակտի վավերապայմաններն են` 
…2) ընդունման տարին, ամիսը, ամսաթիվը.»:

	Ընդունվել է:























Ընդունվել է:



